
Hafa i famalao’an ma nesisita para humatungo. 
Kansit gi sagan chada’.

Hafa siha i sagan chada’?
I sagan chada’ dos na dikiki na kosas palao’an gi 
kada bandan sagan patgun. I chada palao’an ginen 
i dos na sagan chada’ I sagan chada’ ha fatitinas 
i hormones estrogen yan progesterone.

Hafa i kansit sagan chada’?
Kansit i sagan chada’ i masusesede yanggin i 
cells gi sagan chada’ matulaika ya dumangkulo. 
Meggai klassen pokpok mantika tumor ma tutuhon 
gi sagan chada’.

Guaha tumor ni siña ha kumansit yan otro siha ni 
ahi ti man na kansit. Guaha na klassen tumor siña 
sumuha gi sagan chada’ ya machalapon gi otro patti 
gi ta'taotao-mu.

Hafa i famalao’an na man ni 
nina’ye ni kansit sagan chada’.
Taya tumungo seguro hafa na guaha famalao’an 
man ni nina’ye yan hafa i palo na ahi’.

I palao’an guaha tatkilu na chansa para hu nina’ye 
kansit sagan chada’ yanggin:

 l I palao’an laam'ko pat biha.
 l Ginin mapput mapotgi'.
 l I palao’an taya’ na mapotge’ pat mañagu.

Kao guaha otro siha na peligro?
I palao’an guaha tatkilu na chansa para u nina’ye 
kansit sagan chada’ yanggin:

 l I palao’an ginin nina’ye ni kansit susu yan kansit 
tilipas.

 l I palao’an guaha miembron familiaña nina’ye 
kansit susu pat kansit sagan chada’.

 l I palao’an ha chuchuli’ mas ki singku åñus 
i estrogen sin progesterone para  i pine’lun 
reklanña.

 l I palao’an ginen i sanhaya na pineksai Jewish 
Europa.

Hafa para un cho’gue para 
menus chansa un nina’ye.
Taya tumungo hafa taimanu para ma prebente este 
na kansit. Guaha didide chalan para hu menus 
chansa anai para un nina’ye. 

I palao’an sina ha’ inayuda yanggin: 

 l I palao’an ha u'usa petdoras ni’ munga na para 
hu fañagu. 

 l I palao’an ginen mañagu. 
 l I palao’an magodi i tubun chada ginen i sagan 

chada’.
 l I palao’an mana’suha i sagan patgun yan i dos 

sagan chada’. 

Hafa para un adahi hao.
Ali’e' yan i mediku-mu yanggin guaha este na 
tinilaika. Adahi yanggin:

 l Maha'haga’ pat humuhuyong chigu gi bebe’ 
palao’an ya ti naturat. 

 l Maha'haga’ gi entalo i reklaña.
 l Mafnot yan puti gi san papa tiyanña.
 l Putin atayo’ yan sigi ha mas puti.
 l Benila pat dumangkulo i estomaguña.

Guaha otro siñat ni siña un ripara. Sangani 
i mediku-mu yanggin: 

 l Nina’ye ni masisinek pat mapot masinik
 l Guaha otro siha na problema ni ti siña sumuha 

taiguihi: chat guiya binila, pat mumuta'.
 l Kumahulu’ pat  tumunuk i libramu sin 

un deta hao. 
 l Mapot chumochu.
 l Haspok ya ti chumochochu.
 l Sessu ha nisisita me’mi’ yan mapput ha 

sungngun.

Este na siñat siña ha’ kumakaosa ginen otro klasse. 
Faisen i mediku-mu para una na’ seguro. Munga 
ma nangga. I hinemlu-mu impottante. 

Håfa siha siña uncho’gui.
Meggai na biahe na i kansit masodda’ yanggin 
i famalao’an ha ripara i tinilaika ya hasangani 
i medikuña. 

 l Tungo hafa naturat para i ta'taotao-mu. Yanggin 
un ripara tinilaika gi ta'taotao-mu ali’e' yan i 
mediku-mu.

 l Yanggin guaha gi familia nina’ye ni kansit susu 
pat sagan chada’ faisen i mediku-mu pot genetic 
tes. Siña hao ma eksamina para hali rasa-mu ni 
kumo kosa kansit gi sagan chada’.

Hafa na klassen eksaminasion 
siña ma cho’gue.
Eyu ha siña para hu masodda’ i kansit sagan chada’ 
yanggin ma eksamina gi ta'taotao-mu yan i atayo’-
mu. I mediku siña ha sienti tinilaika gi sagan chada’ 
kao tumor

 l Yanggin i tumor masodda’ siempre ma chule 
sensin ya hu ma eksamina kao kansit.

 l I mediku ha chule’ sensin gi ta'taotao-mu 
para hu ma eksamina kao guaha kansit cells.

Hafa para hu masusede 
yanggin masodda’ i kansit 
gi sagan chada’?
Meggai chalan para hu ma amte’ este i kansit. 
I ma amte inkluso operasion, pat chemotherapy. 
Mas taftaf ma amte mas maolek.

 l Faisen i mediku-mu para un sodda’ mas. 
 l Sangani i mediku–mu yanggin guaha un ripara 

siñat.
 l Faisen i mediku-mu hafa na kuestion siha pot 

hinemlu-mu.

Adahi hao para hagu yan i guinaiya-mu.

Para un tungo mas, bisita:
 l U.S. Preventive Services Task Force  

www.uspreventiveservicestaskforce.org

 l CDC Inside Knowledge Campaign  
www.cdc.gov

 l National Cancer Institute  
www.cancer.gov/cancer

 l National Library of Medicine  
www.ncbi.nlm.nih.gov

© 2013 California Department of Health Care Services & California Department of Public Health 
These handouts are available in 24 different languages. Free downloads of this handout are available at:  
www.dhcs.ca.gov/services/

Cancer of the Ovaries  l  Chamorro 


